
Waarmee is Ramaphosa
en Steenhuisen besig?

Die uitstel van die jaarlikse begroting in die parlement, is nie
veel meer nie as ‘n storm in ‘n teekoppie nie, terwyl daar agter
die skerms ander dinge aan die gang is waarby veral die ANC
se Cyril Ramaphosa en die DA se John Steenhuisen betrokke
is, glo politieke kommentators.

Dit is opmerklik dat Steenhuisen dreig om die begroting te
laat sneuwel oor ‘n verhoging van twee persent op die Belas-
ting op Toegevoegde Waarde (BTW), maar hy is bereid om
saam met Ramaphosa na Amerika te gaan om te gaan vertel
dat daar geen grootskaalse onteiening plaasvind nie, en dat
die onlangs ondertekende omstrede onteieningswet “nie so
ergis nie”. Die feit van die saak is dat die onteieningswet voor-
siening maak dat enige eiendom gevat kan word sonder ver-
goeding, met ander woorde dat dit wetlik gesteel kan word.
Die ANC sal nie so ‘n wet op die wetboek wil hé as hy dit nie
wil gebruik nie, en Steenhuisen begin nou val vir Cyril se
praatjies.

Die feit dat Ramaphosa by die G20-beraad gesé het dat die
uitstel van die begroting geen krisis is nie maar net ‘n haak-
plekkie, spreek boekdele. Hy is skynbaar baie rustig oor die
saak, want hy weet dat hy Steenhuisen en sy ander koalisie-
vennote weer sal kan oorreed, soos reeds plaasgevind het
rondom die Bela-wet, die Onteieningswet en die Nasionale
Gesondheidsversekering (NGV).

Ramaphosa weet dat hy sy koalisievennote in sy sak het en
dat daar geen beduidende weerstand of gevaar van hulle
kante te wagte sal wees nie. Die eerste oorwinning was dat die

ANC, wat nouliks 40% steun by die stembus gekry het, wel
60% van die kabinetsposte opgeneem het, en die ander koal-
isievennote het hulle daarmee laat vang. Die feit dat hulle nie
daar al hulle voet neergesit het nie, het hulle ‘n klomp van
hulle politieke tande gekos.

Bowendien het Ramaphosa nog nie sy sluwe onderhandelings-
vaardighede verloor nie. Hy was immers die ANC se hoof-on-
derhandelaar in 1994, waar hy vir die ANC meer gekry het as
waarop hulle gehoop het.

Met die samestelling van die kabinet na verlede jaar se alge-
mene verkiesing, het Ramaphosa juis die omstrede porte-
feuljes vir die DA gegee, om die beleid van die ANC uit te voer:
die Bela-wet val onder ‘n DA-minister, die onteieningswet val
onder ‘n DA-minister en die pas ewe omstrede ondertekende
wet oor die beheer en bestuur van landbougrond val onder ‘n
DA-minister. En steeds bly hulle in die regering.

Die verwagting is dat Ramaphosa weer sy onderhandelings-
vaardighede gaan inspan om die teekoppie-storm oor die be-
groting te kalmeer. lets soos dat die BTW nou “net 1%” gaan
styg, gaan beteken dat die ANC grootliks sy sin kry, dit sal
Steenhuisen laat goed lyk, “want hy het iets reggekry” en niks
gaan wesenlik verander nie.

As Steenhuisen en dr. Pieter Groenewald inderdaad deel sal uit-
maak van Ramaphosa se afvaardiging na Amerika, sal dit ‘n
verdere oorwinning vir Ramaphosa wees, want hulle sal nie in

En steeds oorleef
Die Afrikaner

Aan die begin van die jaar het dit
maar stil-stil verby gegaan, maar dit
was in Januarie vanjaar 55 jaar ge-
lede dat Die Afrikaner die eerste
keer die lewenslig gesien het onder
die vaandel van Strydpers Bpk, wat
deur die HNP begin is kort na die
stigting van die HNP in 1969.

Die afgelope maande het baie ver-
anderinge op die joernalistieke toneel
plaasgevind.

Die ou Naspers-ryk, wat dit al ‘n paar
dekades vroeér reggekry het om
die Afrikaanse publikasies van Per-
skor, waaronder Die Transvaler, Va-
derland, Oggendblad en Hoofstad,
uitgeknikker te kry. Dit was ‘n suidelike oorwinning
oor die noorde, en die meer linkse Naspers, met sy
publikasies Beeld, Rapport, Die Burger, Volksblad
en Oosterlig, het oorgebly, en was instrumenteel
in die proses van breinspoeling om die oorgawe
van die FW de Klerk-Nasionale Party deurgevoer
te kry.

Die Redakteur

Oosterlig het al vroeg-vroeg gesneuwel, nadat die
Oos-Kaap al minder Afrikaans geword het. En einde
verlede jaar is Beeld ook saliger, en is Rapport nou
net ‘n elektroniese uitgawe op die Internet. Twee
van die mees linkse breinspoelers is weg, en in die
Kaap klou Die Burger nog angsvallig vas aan sy
bestaansbasis. Baie Afrikaners het van die noorde
verhuis na die Kaap, en dit laat Die Burger steeds
oorleef. Hoe lank dit nog sal duur, sal gesien moet
word.

Ander publikasies aan die regterkant, het nie veel
beter gevaar as wat nou met die Naspers/Netwerk24-
groep gebeur nie.

Toe die KP opgegaan het in die Afrikaner Eenheids-
beweging (AEB) van Cassie Aucamp, is Patriot (la-
ter Patriot Weekblad toe hy ‘n gaping gesien het
met die toemaak van Die Transvaler se opvolger,
Metro Weekblad) ook oorgedra na die AEB en het
toe Impak geword.

Impak se impak het net een parlementére termyn
geduur, want die toe AEB sy enigste setel verloor,
was daar nie meer geld om Impak voort te sit nie.

Die ou Boerestaatparty se koerant, Die Boerant,
het ook nie baie lank na mnr. Robert van Tonder
se heengaan bly voortbestaan nie.

Dan was daar sedert die laat 1980’s ‘n nuwe ver-
skynsel aan die ver-linkse kant, naamlik Vrye Week-
blad wat deur Max du Preez uitgegee is. Dié week-
blad het ‘n beperkte maar invloedryke linkse lesers-
publiek gehad. Vrye Weekblad het nie omgegee
om op tone te trap nie, veral nie van sekere staats-
entiteite. In een van die gevalle is hulle aangevat,
het hulle in die hof bloedneus gekry teen genl. Lo-
thar Neethling van die polisie, en toe die regskoste
rekening inkom, moes Vrye Weekblad (VWB) ook
deure sluit.

In 2018 het dit weer as ‘n digitale publikasie die lig
gesien, maar finansiering vir ‘n lywige redaksie het
mettertyd opgedroog. Vanaf vroeg in 2024 is Vrye
Weekblad nie meer gratis beskikbaar nie, en moes
lesers inteken teen R75 per maand. Dit het nie ge-
realiseer nie, en nou is die geld weer eens op. Baie
duidelik wou die linkses wel Max se goed lees,
maar was nie bereid om een bottel wyn per maand
op te offer vir sy linkse sienings nie. Selfs die linkses
het dus nie gedink dat Max se sieninge R75 per
maand werd is nie.

In van die kommentare op Max du Preez se aan-
kondiging dat VWB einde Maart sy deure gaan
sluit, het een persoon dit reg opgesom: “Ek dink
nie dit was net die R75 nie. Dit is ook die liberale
roete wat Max deur die jare gevolg het wat hom die
gramskap van die meeste Afrikaners op die hals
gehaal het. Nie veel mense het sy koerante juis
daaroor gekoop of ingeteken. Ek het mos baie die
kommentaar van vriende gehoor oor die VWB.”

Dus nie net die gedrukte media is onder druk nie,
maar ook die aanlyn-media. Daily Maverick moes
ook onlangs inkort, want hy wil graag sy publikasie
oophou vir die publiek sonder dat hulle daarvoor
moet betaal.

Daar was ook die regse aanlyn-publikasie, Land-
nuus wat deur Jan-Tinus Smuts bedryf is. Ook dié
het na ‘n kortstondige bestaan verdwyn.

Na die sluiting van die Suid-Afrikaanse Pers Asso-
siasie (SAPA), het Maroela Media daardie gaping
gesien en gevul. Hulle voordeel is dat dit deel van
die Solidariteit-familie is waar geld geen probleem
skyn te wees nie. Maroela Media probeer baie ob-
jektief bly, maar gee wel meer behoudende in-
stansies en menings kans om ‘n standpunt te stel.

Die Vryburger is ‘n aanlyn-publikasie wat weeks-
dae verskyn, maar hoofsaaklik ‘'n opsomming gee
van die dag se nuusgebeure, met ‘n regs-regstel-
lende kommentaar daarby. Wat die invloedsfeer
van dié publikasie is, is baie vaag.

Dié land is ons land (1)

In opvolg tot dr. Pieter Méller se artikel in die vorige uitgawe, het Die Afrikaner besluit om in die vol-
gende aantal uitgawes die brosjure met bostaande opskrif, te publiseer.

Dié brosjure is in 1991 deur wyle dr. Jakkie Basson, in lewe ‘n historikus en ook voormalige redak-
teur van Die Afrikaner, opgestel, nadat hy daaroor ‘n volledige voordrag gelewer het by ‘n HNP-kongres.

In 2018 is dit her-uitgegee, en in die inleiding skryf die destydse hoofsekretaris van die HNP, wyle mnr.
Louis van der Schyff: “Waar die ANC-regime nou verklaar het dat blanke eiendom sonder vergoeding
gevat sal word, en waar die leuen deurlopend verkondig word dat die Witman die land van die Swartes
gesteel het, is die inhoud van dié brosjure weer baie aktueel en die lees en verspreiding daarvan uiters
noodsaaklik.

“Die geskiedkundige feite hierin weerlé al die leuens dat dié land nie die Witman se land is nie.

Nou, in 2025, is die Onteieningswet deur die ANC-regering se president Cyril Ramaphosa onderteken,
wat gelei het tot ‘n uitvoerende bevel van die Amerikaanse president, Donald Trump, dat alle befondsing aan
Suid-Afrika gestaak word.

Weliswaar het grootskaalse onteiening sonder vergoeding (diefstal) nog nie begin nie. Die ANC-re-
gering is dit egter wel van plan. Hulle het aanvanklik probeer om artikel 25 van die Suid-Afrikaans
grondwet daarvoor te wysig. Dit het misluk, en toe volg hulle ‘n alternatiewe roete.

Die ANC-beheerde koalisieregering beoog nou om ‘n afvaardiging na Amerika te stuur om “feite reg
te stel” oor onder meer grondbesit in Suid-Afrika, wat “getransformeer” moet word, wat in wese beteken dat
dit oorgedra moet word van Blankes na Swartes. Die afvaardiging is nog nie finaal saamgestel nie, maar die
spekulasie op die oomblik is dat dit onder leiding van Ramaphosa self sal staan, en sal insluit John Steen-
huisen van die DA, Pieter Groenewald van die VF Plus en ook iemand van AgriSA. Hierdie afvaardiging
gaan die Trump-administrasie probeer wysmaak dat die onteiening “ordelik en in lyn met die grondwet”
sal geskied. Of Steenhuisen, Groenewald en Agri SA die moed sal hé om die Amerikaners daaraan te
herinner dat die ANC gepoog het om dié hoogheilige grondwet te wysig om by hulle bose diefstalplanne
uit te kom, sal maar eers gesien moet word, want dit sal die werklike bedoeling van die wet openbaar.

Daarom kan die geskiedkundige verloop van grondbesit in Suid-Afrika nie oorbeklemtoon word nie,
vandaar hierdie reeks van dr. Basson.

Net ter inleiding plaas ons hierdie stuk wat die gesaghebbende historikus, wyle dr. GD Scholtz, geskryf
het in sy boek: Die Stryd om die Wéreld:

Die Kommuniste se optrede

“Stalin se toepassing van kollektivering, het boerdery staats-
eiendom gemaak. Die boer het as arbeider op die plaas bly
woon en die opbrengs sou die besit van die staat wees. Dit
het by die Russiese boer ‘n gees van verset ontlok. Stalin
was nie hiervoor voorbereid nie.

“Eerder as om van hulle vee afstand te doen, het duisende boere hulle diere doodgemaak.
Amptenare van die kommunistiese regering het gekom om die besittings en grond van die
boere te konfiskeer. Hulle is aangerand en in sekere gevalle selfs om die lewe gebring.

“Stalin het die verset van die boere met brute geweld gebreek. Die geheime polisie is op hulle los-
gelaat. Duisende is gearresteer en na strafkampe in Siberié geneem waar hulle van ellende ge-
sterf het. Baie boere is voor vuurpelotons doodgeskiet. Ander is saam met hulle gesinne na
staatsboerderye gedwing waar hulle as arbeiders moes werk om die kommunistiese heilstaat
op te bou. Die Russiese boer het deel van die besitlose proletariaat geword wat in alle opsigte
van die staat afhanklik was.

“Die chaotiese toestand het veroorsaak dat daar nie voldoende voedsel gekweek kon word
nie. Teen 1932 het ‘n ernstige hongersnood Rusland geteister.

“In 1961 was al die grond in Rusland gekollektiveer. Daar was nie ‘n boer wat ‘n enkele
vierkante sentimeter grond sy private besit kon noem nie. Die Russiese boer was 'n dienskneg
van die staat.”

“Dit sal die lot van die Afrikaner-boer ook wees as die onteiening sonder vergoeding voortgaan.

Dié Land is Ons Land (1)
Dr. Jakkie Basson
Kaapland word blank grond.

Vestiging aan die Suidpunt van Afrika

Jan van Riebeeck het op 6 April 1652 aan die Kaap geland met
die Reyger, Drommedaris en De Goede Hoop. Dit was die
eerste vestiging van Blankes in Suid-Afrika, alhoewel verskeie
Portugese vroeér die gebied aangedoen het. Toe die Walvis en
die Oliphant later by Van Riebeeck aangesluit het, het die be-
volking op 116 te staan gekom.

Onmiddellik na hul aankoms het die Nederlanders begin met
die bou van'n kasteel wat hulle De Goede Hoop genoem het, en
die aanlé van'n tuin om verbygaande skepe van vars groente te
voorsien. Die Kaap sou slegs dien as halfwegstasie met geen
voorneme van permanente vestiging nie.

Die prentjie het egter in 1657 drasties verander met die vesti-
ging van die eerste Vryburgers. Amptenare en soldate van die
Verenigde Oos-Indiese Kompanijie (VOC) is vrygestel om op 'n
permanente basis te boer, en is in twee gebiede, Harmens-
kolonie (Groenevelt) en Stevenskolonie (Rondebosch) gevestig.
Alhoewel daar reeds onder die eerste nege Vryburgers stam-
vaders van die Afrikaner was, het die meeste van hulle nie per-
manent hier gevestig nie. Vanaf die tweede geslag Vryburgers
het die permanente vestiging plaasgevind.

Van meet af aan het die Blankes met die Hottentotte in aan-
raking gekom van wie hulle vee geruil het. Die onderskeid tussen
Christen en heiden het onmiddellik die besef laat posvat dat ver-
menging onder geen omstandighede geduld moes word nie. Toe
daar wel later van hulle gekersten is, maar die verskille bly
voortbestaan het, het die besef gegroei dat ras en kultuur ondeurbreekbare hindernisse tussen hulle
opgerig het. Reeds in 1678 is omgang tussen Blankes en Hottentotte verbied, en in 1685 het kommis-
saris-generaal Hendrik Adriaan van Rheede tot Drakenstein huwelike tussen Blankes en vrygestelde
slavinne verbied. Toe dit duidelik word dat die Hottentotte voortdurend die Blankes se vee gesteel het
en die vyandskap tussen hulle gegroei het, het die behoefte aan territoriale segregasie toegeneem.
Reeds met die vestiging van die Vryburgers en hul uitbreiding tot aan die Liesbeeckrivier het hulle hier-
die behoefte aangevoel, en is die Forte Coornhoop, Keert de Koe, Houd den Bul en Kijk Uijt opgerig om
hul eiendom te beskerm en die Hottentotte aan die anderkant te hou.

Spoedig is die Hottentotte as plaasarbeiders deur die koloniste in diens geneem. Dit het tot gevolg
gehad dat die Hottentotte om twee redes van hulle grond afstand gedoen het.

Enersyds het hulle dit aan die Nederlanders verkoop (Houtbaai tot Saldanhabaai), Hottentots-Holland
en Valsbaai) en andersyds het hulle daarvan afstand gedoen om by die Blankes te gaan werk. Spoedig
het nog twee faktore bygekom, naamlik oorloé (1659-60, 1673-77) waardeur die gebied wes van die
Liesbeeck- en Soutrivier verower is, en Gonnema tot onderdanigheid gedwing is, en pokke epidemies
wat veroorsaak het dat hulle teen 1680 nie meer 'n grondbesittende volk was nie. Diegene wat nie by
Blankes gaan werk het nie, het in nedersettings soos Katrivier gaan woon. Daar het hulle onder die in-
vloed van sendelinge gekom.

Jan van Riebeeck arriveer in
Tafelbaai op 6 April 1652,
geskilder deur Charles Davidson Bell.

Stigting van Stellenbosch

Nuuskierigheid oor wat na die binneland 1€, het tot verkenningstogte aanleiding gegee. Gerugte oor die
legendariese ryk van Monomotapa het ook as aansporing gedien. Die kuslyn is per skip verken, en
deur verskeie verkenningsekspedisies het hulle die land noord, maar veral ooswaarts verken. Dit het
ook kartering van die land tot gevolg gehad. Talle skipbreukelinge kon verdere kennis oor die land
byvoeg. Op die spoor van die ontdekkingsreisigers het ook die jagters gevolg.

Die geleidelike groei van die bevolkingsgetalle aan die Kaap, veral dié van die Vryburgers, het land-
bougrond geleidelik vanaf die Skiereiland na die binneland laat uitbrei.

Tydens die goewerneurskap van Simon van der Stel is in 1679 'n nuwe distrik geproklameer, naam-
lik Stell en Bosch. In 1682 was daar reeds veertig gesinne gevestig. In 1687 is boere in Drakenstein langs die
Groot Bergrivier gevestig, terwyl 200 gesinne Franse Hugenote hul die volgende jaar verder noord
langs die rivier in Fransche Hoek gevestig het. Dit was veral die aankoms van nuwe immigrantegroepe
wat hierdie uitbreiding moontlik gemaak het, met die gevolg dat Dal Josaphat, Paarl en Wagenmak-
ersvallei in dieselfde distrik ontstaan het. Onder sy seun, Willem Adriaan van der Stel, het Rode Sand
en Land van Waveren bygekom.

Swellendam (1745) en Graaff-Reinet (1786)

Spoedig het die VOC beheer oor die uitbreiding van die kolonie verloor. Veeboere het trekboere geword
en al dieper die binneland ingetrek. Hulle het hul glad nie aan die grense van die kolonie gesteur nie,
en die owerheid het niks gedoen om hulle te keer of terug te bring binne die grense nie. Die beweging
was feitlik uitsluitlik in ’n oostelike rigting. Toe dit werklik begin hande uitruk, was die VOC verplig om in
te gryp. Die boere het heeltemal buite bereik van staat en kerk geraak.

Die gevolg was dat Swellendam in 1745 as Drosdy opgerig en twee predikante daar aangestel is, een
in die Land van Waveren en die ander vir Swartland.

Die oosgrens was die Groot Brakrivier, die wesgrens die Heksrivier en die noordgrens die Olifantsrivier en

die Bokkeveld. Hierdie stap het egter nie die uitbrei-
e i ding gestuit nie, en die veeboer/trekboer het al
| ; ;Ejﬂr; se valksplanting dieper die binneland ingetrek. Die gevolg was dat
_“"*-.-- 4,;= = teen ﬁgeﬁqﬁ'ﬁ van-die 18de eeu. ) die oosgrens in 1769 aangeskuif is tot by die Gam-
X j.‘f?:zg |l i 5 T toosrivier.
i s Die uitbreiding van die kolonie het voortgeduur tot-
dat die Blankes in 1775 die Xhosas aan die Visrivier
ontmoet het. Die gevolg was dat die Kompanijie in
daardie jaar die grens van Stellenbosch as die Vis-
rivier vasgestel het. Die beweging van die twee ras-
segroepe het egter nie onmiddellik tot stilstand gekom
nie, en hulle het tussen mekaar inbeweeg. Hulle ver-
skillende grondstelsels (individuele grondbesit vir die
Blankes en kommunale of stambesit vir die Xhosas)
het spoedig tot botsings gelei, en die gebied duskant
die Visrivier het vanweé hierdie struwelinge die naam
Suurveld verwerf.

Goewerneur Joachim van Plettenberg het in 1778
die Plettenbergbaken aan die Seekoeirivier opgerig
waarvolgens die noordelike grens die bolope van die
Groot Visrivier en Boesmanrivierberge sou wees.
Die Xhosas het egter voortgegaan om die grens te
skend, en dit het gelei tot die Eerste Grensoorlog
van 1779-81.

Die VOC het besef dat die enigste manier om die
probleme onder bedwang te bring sou wees om sy
gesag uit te brei. Derhalwe is die nuwe drostdy,
Graaff-Reinet, in 1786 in die lewe geroep. Die wes-
grens was die Gamtoosrivier tot by die Nuweveld-
berge, langs die Klein Teenrivier en Gamka tot by
die Swartberg, die noordgrens vandaar tot by die
Brakrivier en die oosgrens al langs die Tarka- en
Baviaansrivier tot by die Groot Visrivier en die see.
Kort voor die eerste Britse anneksasie van die Kaap
in 1795 het die burgers van Swellendam en Graaff-
Reinet in opstand gekom teen die VOC omdat hy

nie die situasie op die oosgrens met die Xhosas kon hanteer nie. Hulle het hulself die Patriotte genoem,
en weggeskeur van Kompanjiebestuur. Dit was 'n sterk uitdrukking van hul selfbeskikkingsreg en strewe
na vryheid. Dit was egter nie die eerste twee republieke in ons land nie, want hulle het slegs wegge-
breek van die Kompanjie, maar versoek dat hulle direk onder die bestuur van Nederland geplaas moes
word. Hulle het dus nie van die moederland weggebreek nie.

Na die tweede Britse besetting van die Kaap in 1806, het die Britse owerheid die Kaap tot aan die Vis
as Blanke-gebied erken. Na talle grensoorloé (daar was altesaam nege) het die Britte die Blanke-ge-
bied nog verder uitgebrei totdat die Keirivier uiteindelik as grens vasgestel is. Anderkant die Keirivier
het Transkei uiteindelik tot stand gekom, terwyl Oos-Londen, King Williamstown en Queenstown aan
die duskant 'n Blanke enklave gevorm het met Ciskei aan die westelike kant daarvan.

Na die noorde het die Britse owerheid in 1847 deur 'n proklamasie die grondgebied van die Kaap-
kolonie uitgebrei tot aan die Oranjerivier. In daardie stadium het hulle dit nog nie in distrikte verdeel nie
— dit het later gekom. Daardeur het die hele Kaap tot aan die Oranjerivier Blanke-gebied geword.

S6 het Kaapland in 1961 saam met die res van Suid-Afrika die Republiek van Suid-Afrika uitgemaak
toe daardie heuglike gebeurtenis plaasgevind het. Suid-Afrika het nie slegs Blanke-land geword deur
die optrede en proklamasies van ons Afrikaner-voorsate nie. Gebeurtenisse in die binneland, nog voor
die aankoms van die Voortrekkers, het seker die belangrikste rede verskaf waarom die land regmatig
aan ons behoort en aan niemand anders nie. Dit het veroorsaak dat die Voortrekkers in ‘n onbesette
land ingetrek het en hulle regmatig die grond beset het wat aan niemand anders behoort het nie. Die
gebeurtenis wat hiervoor verantwoordelik was, was die difagane.

Die difagane, wat rofweg van 1815 tot 1830 ge- X
duur het, was 'n tydperk van uitwissingsoorlog, uit- '
delging, ontstaan van chaotiese toestande in die
binneland, plundering, menseslagting en mens-
vretery ongekend in die geskiedenis van die wéreld.
Daar word bereken dat 2 miljoen Swartes tydens
die difa-qane uitgewis is.

Slagoffers het na die berge gevlug waar hulle son-
der kos van ellende omgekom het. Die vlaktes van die
binneland is onbewoon gelaat, met ruines, afgebrande
krale en geraamtes wat oral onbegrawe rondgelé
het. Dit was in dié oop gebiede tussen die Oranje
en die Limpopo waar die Voortrekkers ingetrek het.

Die suidelike Bantoe het vanaf die mere-gebied
van Midde-Afrika suidwaarts beweeg langs die oos-
kus af. Die Nguni het as sterkste groep die beste dele van die land beset, naamlik die Xhosas, die
Zoeloes en die Swazi’s die oostelike kusgebiede. Die Sotho’s (Wes, Suid en Noord), Vendas en Tsonga
Shangaan was verplig om weswaarts te swaai en die binneland in te beweeg.

Aanvanklik het die Zoeloes uit 200 los stammetjies bestaan. Onder leiding van Tsjaka, wat in ongeveer
1787 gebore is, is hulle verenig in die magtige Zoeloeryk met die klein Zoeloe-stammetjie as die kern.
Dit kon hy vermag deur die ingebruikneming van die kort steekassegaai en die besondere krygstaktiek
wat deur Tsjaka ontwikkel is. Hy het nie volstaan met die vereniging van die Zoeloenasies (wat die
naam van sy stam aangeneem het) nie, maar ook voortgegaan met verowering van aangrensende ge-
biede. Dit het gepaard gegaan met die uitdelging van die inwoners wat die difagane aan die gang gesit
het. Tsjaka se veldtogte het die Nguni’s in alle rigtings laat uiteenspat. Die Ngwanes het onder Sobhuza
noordoos gevlug om die Swazi-volk te vestig. Die Ngoni het in twee groepe so ver as Tanzanié geviug.
Zwangendaba was hul leier. Die Shoshangane het na OosTransvaal en Mosambiek padgegee waar
hulle met die Tsongas vermeng het. Die Kololo’s het onder Sebetwane na die Zambesi-gebied uit-
gewyk. Talle Nguni’s het suidwaarts gevlug. Al hierdie groepe het geroof, geplunder en gemoor so ver
as wat hulle getrek het, en’n toestand van onrus in die binneland veroorsaak wat voorheen ongekend
was. Die inwonertal van Natal het van 100,000 tot 10 000 gekrimp.

Die difagane, wat deur Tsjaka se toedoen in Natal begin is, het omstreeks 1822 na die Vrystaat oorge-
spoel. Dit was toe twee Nguni-stamme voor hom uitgevlug het oor die Drakensberge, naamlik die
Ngwanes, onder Matiwane en die Hlube onder Mpangazitta. Hulle het die Tlokwas oorval. Hulle leier was
Manthatisi, die moeder van Sekonyela. Toe hulle ontwortel is, het hulle weer op hulle beurt ‘n plun-
derende horde geword.

Die rooi kol op hierdie kaart dui die omgewing

aan waar die Mfecane ontstaan het, waarvan-

daan dit toe na ander dele in Suidelike Afrika
versprei het.



Die enigste wat die chaotiese toestand kon bolwerk, was Mosjwesjwe wat hom in 1822 in die onher-
bergsame Maluti’s gaan vestig het. Met die Suid-Sotho’s as kern het hy talle vliugtelinge by sy volk
gevoeg en sodoende die Basoetovolk gevestig. In 1831 kon hy vanaf sy bergvesting, Thaba Bosigo,
selfs 'n gedetermineerde aanslag van die Matebeles afslaan.

Transvaal het nie ongeskonde uit die difagane gekom nie. Die gebied is deur die Phuting, Hlakwana,
Kololo, onder leiding van Sebetswane, en Taungs onder leiding van Moletswane, binnegeval en in’n
puinhoop gedompel.

Hul teiken was die Tswanas (Wes-Sotho’s) in sentraal Transvaal. Hulle het in wanorde na die berge
en die woestyngedeeltes van die land gevlug. Die slagting onder hulle was waarlik skrikwekkend, en
was dit nie vir die ingryping van die Griekwas met hulle vuurwapens, soos by Dithakong in 1823 nie,
sou hulle feitlik uitgewis gewees het.

Transvaal is so te sé heeltemal ontruim deur die difagane. Die stamme wat daar gewoon het, het
gevlug en in die vorm van 'n hoefyster rondom Transvaal gaan woon. Die Barolong van Maroko het
vanaf Makwassie in Wes-Transvaal in hul verwilderdheid self suidwaarts gevlug en by Thaba’Nchu be-
land. Daar het die Voortrekkers hulle aangetref. Bomatige rampe het die Matabeles van Transvaal ge-
tref. Mzilikazi (Pad van Bloed), n Zoeloe, het na ’n veldtog nie alle gebuitte vee aan Tsjaka oorhandig
nie, en moes vir sy lewe vlug.

Op sy pad van verwoesting het hy lede van ander stamme om hom vergader en sodoende die Mata-
bele-stam op die been gebring. Hulle het om die beurt by Steelpoort in Oos-Transvaal, die Magalies-
berg naby die huidige Pretoria en Mosega en Kapain in Wes-Transvaal gebly vanwaar hulle die ver-
nietiging van die difagane meedoénloos voortgesit het totdat daar niks oorgebly het nie en hulle alleen
oor die kaal vlaktes van Transvaal, die Vrystaat en Noord-Kaapland geheers het.

Hulle het byvoorbeeld die Pedi’s verslaan, die hele koningshuis uitgewis behalwe die seun, Sekwati.
Onder hom het hulle na die Soutpansberge gevlug. Na die beéindiging van die bedreiging het hulle
teruggekeer en het die Voortrekkers grond van hulle gekoop.

Die difagane en die Matabeles het van Transvaal en die Vrystaat'n onbewoonde woesteny gemaak.
Dit was nie, soos die liberaliste en negrofiliste ons probeer wysmaak, 'n pragwéreld waar Swart heersers
in glaspaleise gewoon het nie, maar barre velde besaai met doodsbeendere so ver die Voortrekkers die
gebied binnegetrek het. Hulle het onbewoonde gebied beset met die enigste gevestigde volk, die Mata-
beles. Dié het hulle by die Vaalrivier aangeval waar die Liebenbergs en Erasmusse uitgemoor is. By
Vegkop in Oktober 1836 het Hendrik Potgieter egter Kalipi se optog verpletterend verslaan. Dit is in Jan-
uarie 1837 opgevolg deur 'n ekspedisie deur Potgieter en Gerrit Maritz waardeur die Matabeles uit
Mosega verdryf is. Dit is in November opgevolg deur 'n strafekspedisie deur Potgieter en Piet Uys toe
die Voortrekkers die Matabeles nie net uit Kapain verdryf het nie, maar ook uit Transvaal. Hulle het oor
die Limpopo gevlug tot in Rhodesié (later Zimbabwe) waar hulle vandag nog in die omstreke van Bul-
awayo woon.

Benewens die besetting van onbesette gebiede tussen die Oranje en Limpopo, het die Voortrekkers
na die verdrywing van die Matabeles ook op grond van die reg van verowering Transvaal en die Vrystaat as
Voortrekkergebied verkry.

“This was a land without a wheel, a lamp, a match to light a fire, with-
out a book, a pencil or a pen, without a blanket. None could make a but-
ton, or a buttonhole to fasten his skins about him in the wind.
Superstition, pestilence and famine stalked the land and ruled men’s
lives. War and raiding were unending. Life was very cheap.

Who changed it? Who brought peace and progress, education and the

modern arts of healing, the written word and computation, commerce,
coinage, banking, credit, transport, towns and cities, ships and harbours,
power, intensive agriculture, enough to eat? Who brought law and order,
security of life and property, respect for other tribes and races?

Those who brought a thousand benefits must themselves maintain and
guard them. None other can.”

AT Culwick

(Word vervolg)

Woord en wéreld

Geen dissipelskap sonder gehoorsaamheid nie (2)

Deur Dr. Gideon Grobler

Skrifgedeelte: 1 Sam. 15:22: Daarop sé Samuel: Het die HERE behae in brandoffers en slagoffers
S00s in gehoorsaamheid aan die stem van die HERE? Kyk, om gehoorsaam te wees is beter as slagof-
fer, om te luister beter as die vet van ramme.

Oordenking:

Noudat ons weet wat dissipelskap alles kan beteken (Sien vorige oordenking), kan ons gaan kyk na die
Skrifgedeelte, en ‘n toepassing daarvan sien. In 1 Sam.12:23 lees ons dat Sameul amptelik deur God
as Saul en die volk, se raadgewer aangestel is.

23 “Ook wat my betref, dit is ver van my dat ek teen die HERE sou sondig, dat ek sou ophou om vir
julle te bid; maar ek sal julle in die goeie en regte weg onderrig.”

God stuur Saul, deur Samuel, om met die Amalekiete af te reken oor ‘n saak wat kom van daar waar
die volk nog op trek was na die land Kanaan toe.

God se opdrag is duidelik: 3 “Gaan nou en verslaan Amalek, en julle moet met die banviloek tref alles
wat hy het; en jy mag hom nie verskoon nie, maar jy moet om die lewe bring man sowel as vrou, kind
en suigling, bees en kleinvee, kameel en esel.”

Saul gaan en God gee hulle in sy hand, hy oorwin hulle. Anders as wat die opdrag lei, besluit Saul
om vir die koning en die beste van die vee en kleinvee te hou.

Daardie nag bring God dié nuus aan Samuel dat Saul nie gedoen het wat hy beveel was om te doen
nie. Wanneer Samuel vir Saul voor stok kry oor die saak, vertel Saul ‘n leuen. Hy sé dat die manskappe
dit besluit het, so asof hy nie in elk geval verantwoordelik is vir die manskappe nie. Baie vroom sé hy
vir Samuel dat hulle dit as ‘n offer vir God gebring het.

Tipies wat met ‘n mens gebeur wanneer jy nie die waarheid praat nie, jy draai vas in jou eie leuens!
Wanneer God die opdrag gee om iets met die ban te tref, dood te maak, te vernietig, was daardie goed
juis ‘n offer aan God!

Saul lieg dus nie net nie, maar het in wese die minderwaardige goedere en vee (reeds) aan God ge-
offer en die bestes vir homself geneem, kamstig om dit te gaan offer, want hy was duidelik nie van plan
om dit te offer nie, dit was net sy verskoning aan Sameul. In elk geval, dit was nie God se opdrag nie!
U sien, Saul wou ook sélf besluit hoe hy God wil dien!

Sonder om met Saul te redeneer, bring Samuel hom tot die waarheid in ons teksvers: 22 “Daarop sé
Samuel: Het die HERE behae in brandoffers en slagoffers soos in gehoorsaamheid aan die stem van
die HERE? Kyk, om gehoorsaam te wees is beter as slagoffer, om te luister beter as die vet van ramme.”

Kom ons draai nou ons gedagtes terug na die verskillende groepe dissipels.
o Die wat self besluit het hulle is dissipels
o Die wat deur die werking van God tot dissipels gemaak is.

Waar sal jy Saul indeel? Natuurlik in die groep wat sélf besluit hulle volg God. Hiervoor kry ons ook
bevestiging in die aanstelling van Saul as koning teenoor byvoorbeeld die aanstelling van Dawid. U
kan daarvan gaan lees in 1 Sam. 12 en 16

Saul volg God en ook sy raadgewer, Samuel solank sy eie beheerpunt, sy eie verstand, dit goedkeur.
Sy beheerpunt het op dié punt vir hom gesé: nee wag Saul, moet nou nie onnosel wees nie, met die
“gesonde verstand” wat God jou gegee het, kan jy vir jouself die beste vanuit al twee wérelde skep! Jy
hoef nie die hand van God te los nie, jy hét so driekwart gedoen wat Hy vra, maar jy het ook nie jou eie
hand, jou eie belange gelos nie, jy kan ‘n veel ryker man hier uitstap, volg net jou gesonde verstand.
Hieroor sé God in vers 28&29 “En Samuel sé vir hom: Vandag het die HERE die koningskap oor Is-
rael van jou afgeskeur en dit aan jou naaste gegee wat beter is as jy. 29 En ook lieg die Roem van Is-
rael nie, en Hy ken geen berou nie; want Hy is geen mens, dat Hy berou sou hé nie.”

God se antwoord deur Samuel is glashelder! Vir dissipelskap aan Hom, eis Hy 100% gehoorsaamheid!

As Hy sé gaan regs van die boom om by daardie hekkie uit, gaan sy volgeling, sy dissipel regsom, al
sou die pad links om veel mooier en logieser lyk!

U sien, daar kan nie sprake wees van dissipelskap van God sonder gehoorsaamheid aan Hom nie.

Waar deel u en ek, ons eie dissipelskap in?

Noem ons onsself ‘n dissipel van God, maar as ons dade, redenasies, en besluite ontleed word, word
dit duidelik dat ons dissipelskap soos Saul s’n is, waar ons sélf besluit waarin ons volg, wat van die Bybel
op ons van toepassing is en watter nie? Besluit ons sélf waaraan ons gehoorsaam gaan wees en waar
ons, ons éie kop of lé6gika gaan volg?

Oor hoeveel goed in ons lewe voer ons en ek dalk ook so driekwart uit soos Saul en reken met my
brein dat dit goed genoeg is?

Hoeveel gebruike is daar vandag in kérke omdat mense daarvan hou, of omdat dit oor geslagte ‘n tra-
disie geword het, waarvoor daar géén toestemming in die Skrif gegee word nie?

Hoeveel redenasies is daar in u of my lewe dat ons Skrif waarhede verdraai, sodat dit 6ns pas, met
die baie moderne verskoning, of kamstige regverdiging, dat elkeen dit anders kan verstaan.

Alles kom weer terug na die hart. Daardie beheerpunt van my lewe! As die hart waarmee ek gebore
is nog daar is, dan is my grootste begeerte in my hart om vir myself die beste te bewerk. S6 soos Saul!
Daardie hart probeer om vir mysélf die beste uit albei wérelde te neem: Dat ek in Christus glo (anders
mis ek die saligheid), maar met net soveel slinksheid soos Saul dien ek myself, maar ek sé en wil dit
laat lyk asof dit oor God gaan!

As daar egter ‘n nuwe hart in my is, deur die werk van die Heilige Gees, probéér daardie hart om Chris-
tus te volg en aan Hom die eer te laat toekom, ook wanneer dit ten koste van myself is!

Nou ‘n stukkie slegte nuus. U en ek kan onsself dissipels van die Here noem, maar as ons dit nie vol-
gens Sy vereistes is nie (sien vorige oordenking), sien Hy ons nié as Sy volgelinge nie!

Goeie nuus om mee af te sluit! Géén mens kan 100% gehoorsaam wees nie, maar dit verander nie
God se eis vir 100% nie!

Wanneer dit my hart se grootste begeerte is om Hom te eer, om Hom te dien, ook ten koste van my-
self, sal daar geen spore wees van ‘n soort traak-my-nie agtigheid nie. Daar sal nie woorde wees soos:
Nee, God sal my nou maar hierdie sonde moét vergeef nie. Wanneer my Hart God se belange eerste
stel, huil ek van skaamte en teleurstelling wanneer ek gestruikel het en geval het, selfs as dit miskien
was omdat ek nie geweet het nie, miskien omdat ek onverhoeds betrap is, maak nie saak nie, ek huil
van berou oor my sonde en pleit my Heer om vergifnis, uit genade, nie omdat Hy iets moét vergewe nie,
Hy doen dit wél vir die sondaar wat soos die profeet Joél s&, sy hart (die beheerpunt van sy lewe) van
berou skeur nie sy klere vir die vertoon nie!

Vir hierdie gesindheid, hierdie hart wat altyd probeer om God en sy gebod eerste te stel, het Chris-
tus die wet kom volbring! Dit is wat die Skrif met die uitdrukking bedoel! Christus het, om met my voor
die Vader, wat sonde haat te kan verskyn, in my plek, namens my die wet volkome nagekom, volbring,
sodat die Vader eintlik Christus se volkome werk, en nie my struikel en val, sien nie!

Om dissipel van Christus te wees, om deur Hom as sy dissipel gereken te word, beteken ek probéér
met my hele hart, my hele verstand en al my kragte, onder alle omstandighede, aan Hom gehoorsaam
te wees!

Gebed: O genadige Vader, dankie dat U in ons harte kan sien en as U opregtheid vind, U uit genade
vergewe! AMEN

HUTTEN-BUCHDIENST

Posbus 70770, Die Wilgers, 0041
Vuurklipstraat 541, Die Wilgers

www.hutten.co.za
hutten.buchdienst@gmail.com
072 229 2148

Vanaf die lessenaar van die Hoofsekretaris

Hermanus van der Schyff
Vestig Sentrum van Gesag

Ek gaan die week weer aanhaal uit 'n boek wat
mnr Jaap,Marais geskryf het. Die boek se titel is
"Jaap Marais aan die woord 2". Daarin het hy op
daardie stadium aangedui wat in Suid-Afrika gaan
gebeur, en dit gebeur nou en word nog verder deur
die ANC en sy kommunistiese kaders verder ge-
dryf. Hulle mik om alles te beheer. Van skole, be-
sighede, myne, stads- en dorpsrade, water, elektri-
siteit, voedselprodusering, beheer oor eiendom,
spoorvervoer, SAL, metaalvervaardigers, geldeen-
heid, ensovoorts.

Ek haal mnr Marais aan:
"Maniere van eenheidsherstellings"

"As ons dink aan eenheid herstel, is daar net een
van twee maniere waarop dit gedoen kan word: 'n
vinnige sameflansing, wat gewoonlik plaasvind
rondom die argument: die toestand het so sleg ge-
word, die ellende is s6 groot, die bedreiging is s6
geweldig, dat ons dadelik almal moet saamstaan.
Dan kry 'n mens die verskynsel soos by die stigting
van die Afrikaner-Volksfront. Dit is gestig in Mei 1993.
Tien maande later, in Maart 1994, spat dit uitme-
kaar, en toe is daar groter verdeeldheid weens daar-
die saamgeflanste eenheid.

"As daardie pad nie gevolg word nie, is die alter-
natief dat daar 'n sentrum van gesag en geloof en
beginsel gevestig moet word. Daaromheen moet
mense versamel word wat gebind word deur hulle
geloof en hulle beginsels en idealisme. Dit is die
duursame manier, die manier waarop 'n mag ge-
skep word wat nie gemanipuleer kan word nie. So
'n sentrum van geloof en beginsel moet eerstens
wees rondom ons Witmanskap. Ons is Witmense,
en ons word onderskei van ander rasse. Elke volk
het 'n rassegrondslag. Diep onder is die blanke
volke ondanks al hul verskille in verskillende ge-
biede van die wéreld een in hulle algemene rasse-
afkoms. In die tweede plek, ons godsdiens. In die
derde plek ons vaderland. In die vierde plek ons
Afrikanerskap. En dan die sedelike waardes, die
verbintenis tot waarheid en eerbaarheid, waardeur
jy in die wéreld agting en respek kan geniet. Dit is
die dinge waarop ons kan verenig."

Hier wil ek graag kommentaar lewer oor die baie
groepe wat gestig is om die Afrikaner-Boer te red,
dat mens nie met sekerheid kan sé met wie jy kan
saamwerk nie en of daar nie groepe gestig is om te
keer dat die volk nie kan sien met wie hulle kan
saamwerk nie. Die resep van die vyand is steeds
een van mislei, verdeel en heers. Dit maak 'n same-
werkingsooreenkoms baie moeilik. Kyk hoe het die
verskillende groepe gereageer oor die Bela-wet,
die onteieningswet en die NGV-wet. Kan mens 'n
maklike keuse maak om met van die groepe saam
te werk? Eers sou sekere partye uit die RNE uit-
tree, maar toe bly hulle maar in die ANC-koalisie.
Dan het sommige groepe ook hulle lidmaatskap
oopgestel vir alle groepe mense in die land wat dit
ook byna onmoontlik maak om met hulle saam te
werk. Ek hoop dat lede van die partye se 0é na die
ondertekening van die onteieningswet sal oopgaan
en besluit om uit die groepe en/of partye te tree.

Dit bevestig een ding en dit is dat die verskillende
groepe nie sommer net kan saamsmelt nie, maar
eerder kan saamwerk op beginsels waar hulle wel
oor saamstem. Dan is daar nie weer skeurings oor
beginsels nie, maar kan daar saamgewerk word
om byvoorbeeld een punt waaroor hulle saam-
stem, te hanteer. So groei hulle nader aan mekaar,
vestig dit eendrag en kan eenheid of samesmelting
dalk baie later wel oorweeg word. Sekere dinge in
die politiek kan net nie oornag opgelos word nie.
Laat ons groepe met mekaar kontak maak en oor
aksies praat waaroor ons kan saamwerk.

Volgende week gaan ek verder met uittreksels uit
mnr. Marais se boek.

N

@' Sarel Super

_ A\ se pol-'rﬁeke tﬁnge

Mulder en Groenewald Beperk

Daar het die VF Plus ‘n splinternuwe leier.

Wel, nie heeltemal splinternuut nie. Corné Mulder,
die tweede Mulder wat dié party se leier word, word
later vanjaar 67. Dr. Pieter Groenewald, wat uitge-
tree het, word vanjaar 70, dus is dit nie ‘n woeste
verjonging nie.

Die 39-jarige Wouter Wessels, wat tot nasionale
voorsitter verkies is, is wel ‘n jonger toevoeging, en
dan ook die 41-jarige Michal Groenewald, wat on-
dervoorsitter geword het.

Dr. Corné Mulder, dus nou die nuwe leier van VF
Plus, het jubelend sy nuwe amp aanvaar en gesé
die feit dat hy eenparig gekies is, wys die eenheid
in die party.

Wel, Sarel se onberispelike bron berig dat daar
maar redelike onderhandelinge agter die skerms
plaasgevind het om hierby uit te kom. Tot die oggend
van die vergadering, het Pieter Groenewald nog
nie bekend gemaak of hy herkiesbaar is of nie.

Onderhandelinge agter die skerms is heeltemal
moontlik, aangesien die VF Plus se Federale Raad,
waar die verkiesing plaasvind, is nie ‘n ope kongres
waartoe alle lede toegang het nie. Die samestelling
daarvan werk min of meer as volg: Die partyvoor-
sitter en leier van die VF Plus is outomaties lede van
die Federale Raad, en ander senior bestuursper-
soneel kan ook deelneem. Lede van die Federale
Raad sluit afgevaardigdes van die verskillende
provinsiale strukture in, wat deur die party se pro-
vinsiale komitees aangewys word. En dan kan par-
lementslede, premierskandidate, en raadslede op
plaaslike en provinsiale vlak kan ook deel wees
van die Federale Raad.

Die samestelling van die stemgeregtigdes is voor-

af dus al bekend, en maak dit die weg oop om oor-
eenkomste aan te gaan en baantjies vir boeties en
seuntjies uit te deel.

Wat Sarel se bron hom meegedeel het, is dat die
ooreenkoms min of meer so gewerk het: Pieter
Groenewald tree uit as leier, op voorwaarde dat hy
kan aanbly as minister in Cyril se koalisie-kabinet.
Sy seun Michal, wat nie oral ewe gewild is binne
die VF Plus nie, sal tot ondervoorsitter verkies word.
In ruil daarvoor sal Corné leier word en nie geop-
poneer word nie, en dieselfde met Wouter Wes-
sels, wat eenparig voorsitter geword het.

Onder Pieter Mulder se leierskap is daar dikwels
na die VF Plus as die Mulderfamilie-party verwys,
weens die broers Pieter en Corné in die leiding, en
in “Gauteng” was daar nog ‘n Mulder in ‘n leiers-
posisie.

Met Groenewald se oorname, is die Mulder-in-
vloed versag, maar is die Groenewald-inspraak
verstewig deur Michal se invoeging. Nou is daar
weer ‘n Mulder in beheer, en steeds ‘n Groenewald
in ‘n senior posisie. Dus kan Mulder en Groenewald
Beperk voortgaan soos tevore.

Wat nou vir Sarel interessant is, is dat daar nou
in die VF Plus ‘n soortgelyke situasie ontstaan het,
as waarmee die ANC al twee maal moes worstel: die
eerste keer was toe Thabo Mbeki president was,
terwyl Jacob Zuma tot partyleier verkies is. Uitein-
delik het die partyleier die president “herroep”. Die
tweede keer was toe Zuma die president was en
Cyril Ramapokker tot partyleier verkies is, en ou
Jacob ook maar soort van herroep is.

Nou is Pieter die “president in die kabinet”, terwyl
Corné die leier is van die party wat in koalisie met
die ANC regeer.

Dus, Pieter sit in die kabinet, en is verantwoording
verskuldig aan Baas Ramapokker. Waar daar kwes-
sies rondom die partye in die koalisie is, is Corné
nou die persoon met wie Ramapokker moet gesels.
Dus, die maklike roete van Ramapokker om met
die VF Plus kontak te maak deur sy een minister,
is nie meer daar nie en moet hy ‘n langer roete volg.

» Wat Sarel laat dink dat dit vir Ramapokker baie
meer sin sal maak om eerder gouer as later vir
Corné as minister aan te stel en Pieter op 70-jarige
ouderdom op ‘n welverdiende pensioen te laat
gaan. Bowendien, hy skud Corné nog darem ‘n
gunsie of twee nadat die VF Plus in die Wes-Kaap,
waar Corné die provinsiale leier van die VF Plus
was, op ‘n paar plekke eerder met die ANC in koal-
isie gegaan het en die DA ‘n paar burgemeesters
as gevolg daarvan verloor het. Dan is die twee mos
nog knusser nader aan mekaar...

Nog Amerika-gangers

Op die voorblad van hierdie uitgawe word daar uit-
gebrei oor Ramapokker se voorgenome besoek
aan Amerika.

Dit is nog nie seker wie Ramapokker wil saamvat
nie, maar as hy die grootste kabinet in die wéreld
het, is dit seker niks minder as reg nie dat hy ook
met die grootste afvaardiging ter wéreld by Oom
Trompie aankom. Of Washington genoeg hotelle
gaan hé vir dié spulletjie, is onseker.

En met dié dat die BTW nou net met één persent
in plaas van twee persent verhoog gaan word, is
dit ook nie seker of daar genoeg dollars gaan wees
om vir die lywige afvaardiging se hotelverblyf en
ruim onthaalkoste te betaal nie. Cyril hou skynbaar
juis van duur whisky...

Dan is daar natuurlik nog die ander onopgeloste
kwessie: gaan Oom Trompie vir Ramapokker en
Kie wil sien? Dalk kom hulle voor dooiemansdeur
by die Withuis, en gaan dan maar tevrede moet wees
om te kyk of hulle Kamala Harris of Hillary Clinton
kan opspoor om hulle lot dan maar daar te bekla.

Maar terwyl Ramapokker nog skarrel, is Solida-
riteit se kaartjies al klaar gekoop en is Flip Buys, Dirk
Herman, Kallie Kriel en Jaco Kleynhans die manne
wat Amerika toe gaan om te poog dat handelsank-
sies liefs nie ingestel moet word nie. Hulle neem wel
‘n klompie statistiek saam oor swart bevoordelings-
wette en optredes. Sover wil hulle ook nog nie sé
met wie hulle in Amerika gaan praat nie.

Maar ook hulle is te laat. Sien, dr. Ernst Roets, is
rééds in Amerika. Of was, hy is alweer tuis van sy
besoek daar.

Ernst het sy eie ding gedoen. Dit wil vir Sarel lyk
of Ernst sy bedanking uit die Solidariteit-beweging
sommer van Amerika af gestuur het. Met wie Ernst
daar gesels het, is ook onseker, behalwe dat hy ‘n
lang onderhoud gehad het met die gesoute regs-
gesinde joernalis, Tucker Carlson, wat ook skyn-
baar op goeie voet met Oom Trompie is.

Waarom Ernst weg is by Afriforum en Solidariteit,
na 20 jaar diens, is nog vir eers ‘n geheim. Skyn-
baar het Ernst en Kallie Kriel by Afriforum klemver-
skille ontwikkel, en dalk het dit te make met die feit
Afriforum al hoe meer “besigheid” doen met nie-
Afrikaners, en daarom geen klem kan 1é op Afrika-
nerselfbeskikking nie.

Toe is Ernst weg as adjunk-hoof by Afriforum en
het een of ander pos by Solidariteit gekry, waar hy
nie baie kans gehad het om die media se oog te vang
nie. Alhoewel Solidariteit baanbrekenrswerk doen
met instellings soos Sol-Tech en Akademia, is die
sterk vryheidstrewe afwesig.

As gekyk word na die verslag wat Flip-hulle na

Amerika wil saamneem, gaan dit basies hoofsaak-
lik oor die ekonomie, daar word gemeld van die
stygende werkloosheid onder swartes en raswet-
gewing. Maar ‘n eis vir byvoorbeeld ‘n “tweestaat-
beleid” (wat Ramapokker-hulle voorstaan vir Israel)
ontbreek in die pakkie, en terwyl Oom Trompie nou
wéreldvrede nastreef, kon hy mos maar die ou pro-
bleempie ook oplos dat die Afrikaner sy eie staat
kry en die wat by die ANC wil bly, hul eie staat.
Ernst het by Tucker Carlson sterk klem gelé op Affri-
kanerskap en op selfbeskikking. Sarel raai dus dat sy
breuk met die Soliforum-netwerk daaroor handel,
en dat Ernst nou ‘n geleentheid sien dat Afrikaner-
selfbeskikking harder op die tafel geplaas moet word.

» Ernst se twintig jaar by Soliforum het hom egter
helaas vervreem van die begrip “volk”. Hy praat
nog van die “groepe” in Suid-Afrika wat dit en dat
wil hé. Gelukkig is Ernst nog jonk en opleibaar en
sal hy buite die “groep-omgewing” dalk nou meer
blootstelling kry aan die Afrikanervolk. Die Afrika-
ner is nie maar net ‘n groep nie: dit is ‘'n erkende volk,
en ‘n volk het regte, waar ‘n groep versoeke het.

Uit die mond van die suigeling...

Sarel het die twyfelagtige voorreg gehad om ‘n re-
delike privaat geleentheid by te woon waar die ad-
junk-minister van elektrisiteit, mense toegespreek
en vrae beantwoord het.

Die adjunk-minister is mev. Samantha Graham
Maré en is van die DA.

Behalwe dat sy ‘n aangename persoon is, en ywerig
notas geneem het van mense se klagtes rondom
Eskom en elektrisiteit (Sarel hoop daar kom iets
van maar die ywer was ten minste daar...), is sy
dalk nog nie so ten volle ingelyf in die binnewerking
van senior politici nie. Daarom Sarel se verwysing
na die suigeling, bedoelende ‘n politieke suigeling...

Maré is absoluut verbonde tot die koalisie-regering,
en dit was duidelik sy dra die hele DA se gevoel
daaroor oor. ‘n Ander DA parlementslid was saam
met haar, en het net so ywerig positiewe kopknikke
gemaak.

Sy glo dat die minister van elektrisiteit ‘n baie
bekwame man is met wie sy goed kan saamwerk.



Hulle het beide munisipale agtergronde: hy as
burgemeester van Pretoria en Maré as raadslid in
Graaff-Reinet. Nou ja, laat Sarel dit net gou duide-
lik stel: die byeenkoms was voor die jongste Fase
6-beurtkrag. Dalk dink sy inmiddels anders.
Dan is Maré se voete ook onder haar uitgeslaan
deur “die president”, wat so ‘n aangename man is
en nou dinge skynbaar alles reg doen.

Ja, Sarel onthou nog voor die algemene verkiesing
verlede jaar het al wat ‘n opposisieparty gal ge-
braak oor Ramapokker. En nou lyk dit amper of hy

die Engel Gabriél se plaasvervanger kan wees...

* En toe die kersie op die koek: iemand vra: gaan die
DA uit die RNE tree. En die driftige antwoord was:
nee! Die DA “kry nou dinge reg”. Nou ja, kom ons Kyk
of die DA dit gaan regkry dat BTW glad nie verhoog
gaan word nie, dat die NGV nie ingestel haan word
nie, dat onteiening slegs met markverwante vergoe-
ding sal plaasvind, en dat Afrikaanse skole Afrikaans
sal bly onder die Bela-wet en die DA se minister
van onderwys.

Zelensky (en NAVO) se dae is getel
Danksy Trump (en Poetin)!

Dr. Sydney Gregan

Oekraine staan, danksy hulle pion-president, op die vooraand van ‘n nederlaag. Een miljoen soldate is geoffer in die proses.

Sedert die oorlog begin het, het ek daarop gewys dat Oekraine (aangepor deur NAVO) die Minsk-verdrae geignoreer het
en Rusland eenvoudig ‘n streep in die grond getrek het. Ek het toe al voorspel dat Rusland sou wen. Min het my geglo.

Met die nuwe Trump-Poetin kombinasie is die skrif aan die muur vir die pion Zelensky. Trump gaan niks nonsens van dié

klein niksnut vat nie.

NAVO (Die Noord-Atlantiese Verdragsorganisasie) se einde is ook naby, dit kan nie sonder die VSA bestaan nie.
Ja, die koms van Donald Trump het die wéreldtoneel dramaties verander. En dit binne net een maand!
NAVO was eens gesien as ‘n "noodsaaklike organisasie vir wéreldvrede” — ‘n leuen — nou gaan hulle ontmasker word vir

wie en wat hulle regtig gedoen het. Hou maar dop!

Onder die godsdienstige aanhangers van die NWO-globalisme, het NAVO nog altyd gepryk saam met die Verenigde Nasies,
die Europese Unie, die Wéreldbank en die Internasionale Monetére Fonds as "onontbeerlike" instellings van "globale sta-

biliteit."

Die waarheid is dat NAVO vanaf sy ontstaan in 1949 tot vandag toe nog altyd 'n destabiliserende oorlogsorganisasie was

in diens van die Globaliste.

Die aanvanklike begin van NAVO kan eintlik teruggevoer word na die Verdrag van Brussel van 1948 tussen Belgi€, Frankryk,
Nederland en die Verenigde Koninkryk - vier Europese state wat in die eerste plek saamgesweer het om die Tweede Wéreld-

oorlog te begin.

Ekonomies verwoes en militér verswak deur die oorlog, en dus kwesbaar vir verborge VSA-CIA-oorheersing; het die vier
sterwende koloniale moondhede ooreengekom op 'n wedersydse verdedigingstelsel wat al gou die hele Wes-Europa plus die

VSA sou insluit.

Die eerste sekretaris-generaal van die Alliansie, Lord Ismay, het verduidelik dat die doelwitte agter die nuwe militére blok
was om: "die Russe (Sowijets) uit te hou, die Amerikaners binne en die Duitsers onder."

NAVO het al drie die doelwitte bereik wat deur Ismay uiteengesit is, en nadat hy die Sowjetunie en sy Oos-Europese regerings
oorleef het, het hy toe ooswaarts uitgebrei tot 'n mag van 29 lede - wat die "hou die Russe uit"-element aangepas het in een

van "bedreig die Russe."

Admiraal Vladimir Komoyedov, voorsitter van die verdedigingskomitee van die Russiese Doema (laerhuis van die Russiese
parlement), het dit so gestel: “Hulle sou selfs die Noordpool tot NAVO toelaat met die doel om Rusland te omsingel."

Die vernietiging en onvoorwaardelike oorgawe van Duitsland (1945) en die stigting van die CIA (1947) het die Globaliste in
staat gestel om die korrupte Europese Unie van vandag te begin vorm.

Die ooswaarts uitbreidende NAVO (1949) sou uiteindelik die Oekraine insluit as 'n sleutelelement van die Nuwe Wéreldorde

se finale aanslag teen Rusland.

Soos ons gesien het met die barbaarsheid wat op Joegoslawié, Afghanistan en Libié losgelaat is, is NATO 'n gewelddadige,
gevaarlike en wrede oorlogsmasjien wat ook die oorlog in Oekraine wou gebruik om Rusland te kelder en ‘n Derde Wéreld-

oorlog mee te begin.

(Vervolg op bladsy 18)

<Buiteland

Trump oorheers buitelandse nuus

Om deesdae oor die buiteland iets te vind wat nie
op een of ander wyse die nuwe Amerikaanse presi-
dent, Donald Trump, betrek nie, is ‘n interessante
uitdaging.

Intussen tree sy adjunk-president, JD Vance, ook
al hoe sterker na vore met uitsprake wat heeltemal
strook met die Trump-idioom.

In Amerika lyk dit lyk asof Trump en Vance ge-
reed is vir 'n stryd oor die skeiding van magte na-
dat hulle oorweeg het of die federale regbank die
uitvoerende gesag moet inperk.

Verlede week het die Amerikaanse distriksregter,
Paul Engelmayer, 'n uitspraak uitgereik wat Elon
Musk en die departement van regeringsdoeltref-
fendheid tydelik verhinder om toegang te verkry tot
die betalingstelsel van die departement van tesourie
(DOGE), wat onder die bevoegdheid van die uitvoe-
rende gesag val. Die regter het ook enigiemand
buite die tesourie-departement wat reeds toegang
tot die stelsel verkry het, beveel om alle afgelaaide
inligting te vernietig.

Musk en DOGE het probeer om die agentskap te
oudit om moontlike bedrog, vermorsing en ander
ondoeltreffendheid te ontdek.

Engelmayer se uitspraak is egter beperk en ver-
val binnekort, waarna 'n verhoor voor 'n federale
regter in New York gehou sal word, wat die kwes-
sie op 'n meer permanente basis sal oorweeg. Die
saak is aanhangig gemaak deur 19 staatsproku-
reurs-generaal - almal Demokrate - wat aangevoer
het dat Musk en DOGE nie toegang tot sensitiewe
data binne die betalingstelsel moet hé nie.

Stephen Miller, adjunk-personeelhoof van die
Withuis, het op Fox News die bevinding gekritiseer
en sé dat die belemmering van uitvoerende beheer
oor uitvoerende agentskappe die “diep staat” laat
floreer het sonder aanspreeklikheid.

“Wat ons aanhou om hier te sien, is die feit dat

skelm burokrate wat deur niemand verkies word
nie, wat aan niemand verantwoording doen nie, wat
lewenslange dienswerk het, vir wie ons gesé word
hulle nooit afgedank kan word nie, wat natuurlik nie
waar is nie, dat die mag vir jare vasgesement en
opgehoop is, of dit nou by die Tesourie-burokrate
of die FBI-burokraat, die ClA-burokraat, die VSA-
burokraat is. Hierdie is ‘n onverkose skadumag wat
ons regering en ons land bestuur.

Federale regters het gereeld elemente van Trump
se agenda gedurende sy eerste termyn geblok-
keer: van die reisverbod tot grensmuurfinansiering.
Federale regters, dikwels op distriksvlak, het die
pogings van die president van die Verenigde State
gestuit om sy veldtogbeloftes na te kom.

Op pad na ‘n openbare optrede het Trump voor-
gestel dat federale regters nie die gesag moet hé
om 'n demokraties verkose presidensiéle opdrag
te blokkeer nie. "Eerlik, geen regter mag toegelaat
word om daardie soort besluit te neem nie," het hy
aan verslaggewers aan boord van Air Force One
gesé.

"Ons is baie teleurgesteld met die regters wat so
'n beslissing sou maak, maar ons het 'n lang pad
om te gaan."

Vance het ook gewonder oor die grense van
geregtelike toesig, waarskynlik in reaksie op En-
gelmayer se uitspraak. Vance het beweer dat fede-
rale regters nie die vermoé moet hé om die presi-
dent te verhoed om “wettige” beheer oor uitvoe-
rende agentskappe uit te oefen nie.

"As 'n regter probeer om 'n generaal te vertel hoe
om 'n militére operasie uit te voer, sal dit onwettig
wees. As 'n regter die prokureur-generaal probeer
beveel het in hoe om haar diskresie as 'n aanklaer
te gebruik, is dit ook onwettig. Regters word nie
toegelaat om die uitvoerende gesag se wettige
mag te beheer nie," het hy gesé.



Vance het ook Harvard-regsprofessor, Adrian Ver-
meule, teruggetwiet, wat eweneens aangevoer het
dat sulke geregtelike versperrings in stryd is met
die gevestigde skeiding van magte.

Alhoewel die Grondwet 'n president bemagtig om

lede van sy kabinet te benoem, moet daardie genomi- §

neerdes eers deur die Senaat goedgekeur word
voordat hulle hul amp kan aanvaar. Geregtelike in-
menging in die optrede van 'n president se kabinet
het dus ook implikasies vir die skeiding van magte
met betrekking tot die wetgewende tak.

Trump geniet steeds groot
steun van jong Amerikaners

Donald Trump het ‘n reusagtige verwelkoming in
New Orleans gehad toe hy ‘n skare in die Super-
dome gaan toespreek het. Hulle het weer in ap-
plous uitgebars by die aanskoue van hul opper-
bevelvoerder wat 'n saluut verhef tydens die speel
van "The Star-Spangled Banner."

Tussen Trump se ontvangs by Superdome en die
uitslag van die 2024-verkiesing, is dit duidelik dat
die man wat lank deur Demokrate en hul bond-
genote uitgeskel is, werklik gewild onder die Ameri-
kaanse volk is.

Enige kritici wat steeds twyfel hieroor, is nog 'n slag
toegedien in die vorm van 'n CBS News/YouGov-
peiling, wat aan die lig gebring het dat die land —
veral die onder-30-skare — hoofsaaklik agter die
president is.

Volgens die peiling, wat van 5 tot 7 Februarie ge-
doen is, het 53% van die respondente steun uitge-
spreek vir die werk wat Trump doen - 'n syfer wat
"Face the Nation"-anker Margaret Brennan teésin-
nig erken het, was die hoogste goedkeuringsgra-
dering vir Trump in 'n CBS News-peiling tot nog toe.

Toe hulle gevra is of hulle die manier waarop
Trump sy werk as president hanteer, goedgekeur
het, het 50% van die respondente 65 en ouer, 56%
van Amerikaners tussen 45 en 64 jaar, 52% van
Amerikaners tussen 30 en 44 en 55% van Ameri-
kaners onder 30 bevestigend geantwoord.

'n Economist/YouGov-peiling wat van 17-19 No-
vember gedoen is, het bevind dat 57% van die res-
pondente tussen die ouderdomme van 18 en 29
gesé het dat hulle 'n gunstige siening van Trump
het. '’n Emerson College-peiling wat einde Novem-
ber vrygestel is, het eweneens bevind dat 55% van
kiesers onder 30 'n gunstige mening oor Trump uit-
gespreek het.

Dit blyk dat die bedroefde Demokratiese ouers wat
aangehaal is in die New York Times se snikkestuk van
19 Januarie getiteld "When Your Son Goes MAGA"

ver van geisoleerde gevalle is en dat Trump se ge-
wildheid onder jong Amerikaners nie van verby-
gaande aard is nie.

Die CBS-peiling het verder aangedui dat Trump
steeds veel groter gewildheid onder mans geniet,
met 60% wat hom ondersteun, terwyl slegs 47% van
vroue gesé het hulle keur sy werk as president goed.

Ongeag of hulle hom ondersteun of nie, het 70%
van die respondente aangedui dat Trump beloftes
nakom wat tydens sy veldtog gemaak is. Onder die
49% van die respondente wat erken het dat Trump
meer gedoen het as wat hulle verwag het hy sou
doen in sy eerste weke in die amp, het 61% gesé die
aksies wat tot dusver geneem is, is meestal dinge
waarvan hulle hou.

Tot waarskynlike ergernis van daardie Demokrate
wat steeds hul wonde lek na vernederende neder-
lae op 5 November, het 69% van die respondente
Trump as “taai” beskryf; 63% het hom as "ener-
giek" beskryf; 60% het hom as "gefokus" beskryf;
en 58% het hom as "effektief" beskryf.

Toe hulle gevra is oor die Trump-administrasie se
program om onwettige vreemdelinge te deporteer,
het 59% van die respondente goedkeuring aange-
dui. ’n Oorweldigende 64% van die respondente het
Trump se ontplooiing van Amerikaanse troepe na
die suidelike grens gesteun.

Dit blyk dat al die aanvalle in die linkse media en
van die Demokrate min trefkrag het om Amerikaners
te oortuig om die werk wat deur Elon Musk en sy
span by die Departement van Regeringsdoeltref-
fendheid onderneem is, grootliks te wantrou.

Volgens die peiling het 51% van die respondente
gesé Musk en DOGE behoort baie of 'n mate van
invloed oor staatsbedrywighede en -besteding te hé.

Trump se voorgestelde tariewe is glo minder ge-wild.

Terwyl 'n meerderheid van die respondente die
instelling van tariewe op goedere uit Sjina onder-
steun het, is 56% van die respondente teen tariewe
op goedere uit Mexiko gekant, 60% is gekant teen
tariewe op goedere uit Europa, en 62% is gekant
teen tariewe op goedere uit Kanada. Byna drie uit
vier Amerikaners wat ondervra is, vermoed dat
sulke tariewe tot prysstygings sal lei.

Die Afrikaner 21 Februarie 2025 15



Trump trek Biden se
veiligheidsklaring terug

Amerika se president Donald Trump het die "swak
geheue"-kwessies aangehaal waaraan sy voorgan-
ger, Joe Biden, gely het toe hy verlede week aange-
kondig het dat Biden se veiligheidsklaring onmid-
dellik herroep is.

Trump het die aankondiging via Truth Social
gemaak, waar hy die vorige bevel van Biden aan-
gehaal het wat Trump se toegang tot besonder-
hede oor nasionale veiligheid herroep het.

“Biden ly aan 'swak geheue' en, selfs in sy goeie
toestand, kon hy nie met sensitiewe inligting ver-
trou word nie.”

"Daar is geen noodsaaklikheid vir Joe Biden om
verder enige geklassifiseerde inligting te ontvang nie.
Daarom herroep ons onmiddellik Joe Biden se vei-
ligheidsklarings, en stop sy daaglikse intelligensie-
opdragte," het Trump aangekondig.

Trump het gesé dat die besluit geneem is op grond
van die beoordeling van die voormalige president
in die Hur-verslag in 2024. Dit het tot die gevolg-
trekking gekom dat Biden 'n "welmenende, be-
jaarde man met 'n swak geheue" is en verskeie
voorbeelde van belangrike inligting aangehaal wat
hy nie kon onthou nie.

"Hy het hierdie presedent in 2021 geskep toe hy
die Intelligensiegemeenskap (IC) opdrag gegee het
om die 45ste president van die Verenigde State
(EK!) te keer om toegang tot besonderhede oor na-
sionale veiligheid te verkry, 'n vergunning wat aan
voormalige presidente verskaf is," het hy voortge-
gaan. "Die Hur-verslag het aan die lig gebring dat
Biden aan 'swak geheue' ly en, selfs in sy 'prime’,
nie met sensitiewe inligting vertrou kon word nie."
Sommige linkses het Trump uiteraard oor die be-
sluit gekritiseer.

Ene Harry Sisson het op TikTok gevra hoe dié
besluit “die prys van eiers gaan verlaag? Of gas?
Of behuising? Of letterlik enigiets?"

"Ek sal altyd ons Nasionale Veiligheid beskerm —
JOE, JY IS AFGEDANK (“gefire”). MAAK AMERIKA
WEER GROOT!" het Trump sy aankondiging afge-
sluit.

Biden Jnr. was de facto-president

‘n Voormalige Demokratiese fondsinsamelaar be-
weer dat oud-president Joe Biden se onverkose en
misdadige seun die land regeer het.

Lindy Li, 'n voormalige Demokratiese strateeg en
fondsinsamelaar wat as 'n surrogaat gedien het vir

die mislukte presidentskandidaat Kamala Harris,
en wat vir die Biden-veldtog in 2020 gewerk het,
het op die "Shawn Ryan Show" gesé dat in die na-
sleep van sy rampspoedige debat in Junie met pre-
sident Donald Trump, dit geblyk het dat die onver-
kose seun die groot rol gespeel het om die nasie te lei.

Li, wat haar persoonlike waarnemings van Biden
se versnelde kognitiewe agteruitgang en oénskyn-
like onvermoé om 'gedagtes te formuleer' uiteen-
gesit het, het aan Ryan gesé dat die voormalige
Demokratiese president nie enige programme be-
stuur het of toeganklik was oor die afgelope vier
jaar nie.

"Jy het dosyne top skenkers gehad, dosyne top on-
dersteuners wat aan die Oval Office skryf en sé: 'Wat
de hel gebeur? Hoekom word ons heeltemal geig-
noreer?' Mense wat tot vandag toe nog kwaad is dat
hulle deur die Biden en die Withuis geignoreer is
omdat die president nie daar was nie,” het Li gesé.

“Na die debat met Trump het Hunter Biden
basies die Withuis regeer,” het Li gesé. "Hy het op
al die Withuis-topvlakvergaderings gesit. Jy het 'n
voormalige kokaienverslaafde gehad wat op die
mees sensitiewe vergaderings van die belangrik-
ste regering in die wéreldgeskiedenis gesit het."

Hunter Biden

“Sonder sekuriteitsklaring, let wel,” het Li bygevoeg.
"So Hunter het basies die luike na die debat afge-
slaan om seker te maak dat sy pa net inligting sal
ontvang wat hy vooraf goedgekeur het."

NBC News het in Julie berig dat Hunter Biden,
wat toe sopas skuldig bevind is aan aanklagte van
misdaad, het by vergaderings met sy pa en sy top-
assistente aangesluit in die nasleep van die CNN-
debat in Atlanta. Bronne wat vertroud is met die
aangeleentheid het aan NBC News gesé dit is on-
gewoon dat Hunter Biden by sulke vergaderings be-
trokke is en het aangedui dat die president se assis-
tente “getref” is deur die misdadiger se teenwoor-
digheid in hul besprekings.

Toe daar vir kommentaar gedruk is, het die voor-
malige Withuis-woordvoerder Andrew Bates destyds



gesé "Hunter het saam met die president van hul
gesinsnaweek by Camp David teruggekom en saam
met die president reguit in toespraakvoorbereiding
gegaan."

President Donald Trump - wat Biden se veiligheids-

klaring onlangs teruggetrek het - het in Oktober aan 3 :

Blaze Media-medestigter Glenn Beck, gesé dat hy
vermoed Joe Biden was in werklikheid weinig meer
as 'n boegbeeld vir 'n "komitee" van naamlose buro-
krate.

"Ek dink dit is eintlik 'n komitee van mense, en
hulle weet dalk nie eens wie die komitee is nie. Hulle
ken dalk nie eens hulself nie," het Trump gesé. "Dit
is 'n groep mense wat in verskillende vlakke van
D.C. is, en hulle omring 'n man wat nie die mees be-
kwame persoon was nie. Terloops, nooit was nie,
maar beslis nie meer nie."

Vance vertel Europa die waarheid

Die Amerikaanse adjunk-president, JD Vance, het
by ‘n beraad in Miinchen, Duitsland, reguit gepraat,
en op heelwat linkse Europese liddorings getrap.
Hy het Europese nasies aangespreek oor hul
meedoénlose onderdrukking van politieke bewegings
en idees; hul vernietigende massa-migrasiebeleid;
hul afwysing van burgers se bekommernisse; en hul
aanvalle op godsdiensvryhede. Vance het verder
kommer uitgespreek dat Europa sy rug draai op
die waardes wat dit eens met Amerika gemeen het.
Alhoewel sy toespraak grootliks goed ontvang is aan
die ander kant van die Atlantiese Oseaan (Ame-
rika), het verskeie Europese amptenare Vanse se
feite-gebaseerde waarnemings gekritiseer.
Duitsland se sosialistiese minister van verdediging,
Boris Pistorius, het byvoorbeeld beweer dat Vance
se twyfel oor Europese demokrasie "nie aanvaar-
baar is nie," alhoewel owerhede in Pistorius se land
gewerk het om Alternatief vir Duitsland (AfD), 'n
gewilde regsgesinde party, wat waarskynlik later
vandeesmaand nog 'n verkiesingsukses gaan be-
haal, te verbied, te ontwapen, en te kriminaliseer.

Britte probeer Albanese verwilder

‘n Britse sosiale media veldtog het ten doel om Al-
banese immigrante af te skrik.

Dié veldtog vertel Albanese hoekom hulle nie on-
wettig na die Verenigde Koninkryk moet reis nie.

Die regering finansier die projek as deel van 'n
multimiljoen pond-skema, wat Brittanje se lewens-
kostekrisis, die negatiewe impak van Brexit en dis-
kriminasie in die Verenigde Koninkryk (VK) be-
klemtoon.

Op Instagram, Facebook en TikTok spreek Alba-
nese immigrante in videoplasings onder die titel
“Histori Nga Britania” (Verhale van Brittanje) hulle
uit oor die probleme om in Brittanje te woon. In die
video's kla die Albanese oor hoe duur verblyfis en
die diskriminasie wat hulle in die gesig gestaar het.
Die plasings word geillustreer deur swart en wit beel-
de van geslote winkelfronte wat met graffiti bedek
is, woonstelle in vervalle toestand en hope gebreek-
te meubels wat langs 'n woonlandgoed gestort is.

Die regering wil nie duidelik maak presies hoe-
veel aan die “Histori Nga Britania”-projek bestee is
nie, maar dit word deur die buitelandse kantoor be-
fonds as deel van sy £3,75 miljoen per jaar-veldtog
om "onreélmatige Albanese immigrasie" te bekamp.
Volgens amptenare het dit egter nie die gewenste
impak gehad nie.

Kritici het die projek 'n "duur mislukking" genoem
en aangeval die vermorsing van openbare geld op
'n skema wat Brittanje afpraat.

Alhoewel hierdie inisiatief onder die vorige kon-
serwatiewe regering in 2023 begin het, het dit
voortgegaan onder die nuwe Arbeidersadminis-
trasie ten spyte van die party wat die Tories gekri-
tiseer het vir soortgelyke "foefies" verlede jaar.

Die sosiale media-projek sluit ook plasings in wat
die positiewe redes vir Albanese uitlig om in die
Balkanland te bly in 'n veldtog genaamd "Love North
Albania". Dit sluit beelde van pragtige Albanese
platteland en tradisionele kos in.

Die inisiatief is van stapel gestuur te midde van
'n ongekende toename in onwettige Albanese mi-
grasie na die VK in 2022 met sowat 12 000 Al-

banese wat hoofsaaklik op klein bootjies in Brit-
tanje aangekom het.

In een video wat die lewe in Brittanje beskryf, sé
'n Albanese immigrant genaamd Jonel dat Brexit en
die lewenskostekrisis sy lewe moeiliker gemaak het.

Hy sé: “Ek het hierheen gekom met ’'n visum. Daar
was baie veranderinge, veral in die afgelope agt jaar
as gevolg van Brexit en 'n paar ander ver-anderinge
as gevolg van die pandemie waardeur ons gegaan
het. Baie dinge het verander, en die lewenskoste het
baie hoog geword.”

In 'n ander een sé 'n gegradueerde genaamd Vera
dat sy gesukkel het om in haar gekose bedryf te kom

en ‘n slagoffer van diskriminasie was terwyl sy in
die VK was.

Sy het gesé: “Ek werk voltyds in gasvryheid.
Hierdie bedryf hou glad nie verband met wat ek
studeer het nie, en ook nie met enige van die rigt-
ings wat ek bestudeer het nie. Dit is moeilik om
aan te pas, dit is moeilik om sukses te behaal in
hierdie hele wéreld wat soveel mededinging het.
En behalwe dit, is daar diskriminasie, die in-
gesteldheid wat mense oor Albanese het. Dit is
nie 'n baie positiewe ingesteldheid nie. Om in En-
geland te woon is baie moeilik.”.

Ramaphosa en Steenhuisen
(Van bladsy 1)

Amerika téén hom kan praat nie, maar sal die gesamentlike
regeringsbesluite moet verdedig. Dit sluit die regering se
besluit oor rassewetgewing in. Daar is bespiegelinge dat
AgriSA ook deel van Ramaphosa se Amerika-afvaardiging kan
uitmaak.

Daaroor is Steenhuisen ook reeds in die moeilikheid. Daar het
‘n relletjie uitgebars tussen Steenhuisen en Piet le Roux van
Sakeliga, nadat dié vir Steenhuisen beskuldig het dat hy die-
selfde BEE-vereistes vir landbou onveranderd onderteken,
s00s sy ANC-voorgangers gedoen het. Ook die stigting van
Steenhuisen se eie rasfonds, is iets waarvoor hy deur Le Roux
oor die kole gehaal is.

In georganiseerde landbou is daar ook toenemende ongemak
met Steenhuisen. TLU SA het hom sterk uitgespreek teen
Steenhuisen se ondertekening van die grondbestuurswet, en
die feit dat Steenhuisen dr. Theo de Jager van Saai saamge-

neem het na ‘n konferensie in Berlyn, het ook nie noodwendig
goed afgegaan by die tradisionele landbou-organisasies nie,
al beweer almal dat hulle “direkte toegang” tot Steenhuisen
het.

Met al dié woelinge word ‘n pas vrygestelde meningsopname
deur die Social Research Foundation van dr. Frans Cronjé,
bevraagteken. Hulle het ‘n telefoniese opname onder slegs
1008 mense gedoen, wat beweer dat die ANC se steun van
40% tot 32% gedaal het, en dat die DA se steun van 22% tot
25% gestyg het.

Talle kiesers neem al die DA en VF Plus kwalik dat hulle nie
al uit die koalisieregering padgegee het nie, en die kritiek teen
dié partye neem egter toe.

Sou daar aan die ander kant wel waarheid in steek, sal dit
Ramaphosa motiveer om Steenhuisen nog nader aan hom te
trek, wat nie te moeilik behoort te wees nie, want die DA se
beleid verskil nie wesenlik van dié van die ANC nie.

Zelensky
(Van bladsy 13)

Voor die koms van Trump het die Alliansie grootskaalse oorlogspeletjies in Oos-Europa aangebied as deel van 'n poging om

Poetin te lok om "eerste bloed" te trek.

Met NAVO wat tot by die grense van Rusland uitgebrei sou word, sou die uiteindelike lont van die Derde Wéreldoorlog te

eniger tyd aangesteek word.

Die liberaliste wat so danig oor die papperd Joe Biden was, moet Donald Trump bedank dat hy ‘n globale oorlog op hierdie
wyse verhoed het. Biden was geheel en al in diens van die Nuwe Wéreldorde.
NAVO is en was nog altyd 'n groot leuen - daarom het die konserwatiewe anti-kommunistiese legende, senator Robert A.

Taft (R-OH) in 1949 teen NAVO-lidmaatskap gestem.
In 'n toespraak na sy "Nee"-stem het Taft gesé:.

n Gesamentlike militére program is reeds gemaak ... Dit word dus 'n offensiewe en verdedigende militére alliansie teen Rus-
land. Ek glo dat ons buitelandse beleid hoofsaaklik op veiligheid en vrede gemik moet wees, en ek glo dat so 'n alliansie meer
geneig is om oorlog as vrede te veroorsaak. 'n Derde Wéreldoorlog sou die grootste tragedie wees wat die wéreld nog ooit
beleef het. Selfs as ons die oorlog wen, sou ons hierdie keer waarskynlik geweldige vernietiging ly, ons ekonomiese stelsel
sou kreupel wees en ons sou ons vryhede en vrye stelsel verloor net soos die Tweede Wéreldoorlog die vrye stelsels van Eu-
ropa vernietig het. Dit kan maklik die beskawing op hierdie aarde vernietig."

Nou het Trump die globaliste se karate omvergewerp. Laat ons almal hoop dat die Trump-Poetin-verstandhouding die begin
van die einde vir hierdie suiwer offensiewe militére organisasie is.

Ek hou steeds my asem op oor Trump; veral as dit oor Israel gaan. Maar dinge is besig om te gebeur en Trump het beslis
(al is dit dan net tydelik) die Nuwe Wéreldorde in hulle bekke geruk! I

Liewe sus Katrien,

Nog nooit in my lewe het ek ge-
droom om 'n troue te belewe waar
die egpaar reeds getroud maar
0ok nie getroud is nie en waar dit
'n eerste troue is wat maak of dit
'n tweede troue is. Boonop 'n
troue met so 'n oorweldigende
tema van pienk rose.

Wag, laat my voor begin. Oor die
triestige weer, is die trou-sere-
monie en onthaal sommer alles
in Koekemakranka se saal ge-
hou. Al die gaste het by roosver-
sierde tafeltjies plaas geneem,
terwyl Eerwaarde vir hom 'n klein
preekstoel op die verhogie geprak-
seer het.

Om tienuur het die slaweklok van
Blikkies Buys luid gebeier en
stiptelik het Herklaas se nuwe
motor met die bruidspaar voor
die deur stilgehou en het hulle
saam-saam ingestap.

Kotie het vir haar 'n rok laat maak
van roomkleurige materiaal vol
enorme pienk rose. Die mode-
maakster het net bietjie te veel
lap vir die romp gebruik, sodat
dit die reeds mollige Kotie meer
na 'n malvalekker as roosknop
laat Ilyk het. Op haar kop het sy
'n roomkleurige wawielhoed ver-
sier met pienk laprose gebalan-
seer. Arme ou Hendrik se maer
lyf het skoon tussen al die lappe
en rose verdwyn en ek het stil-
letjies gewonder hoe hy by haar
gaan uitkom wanneer Eerwaarde
sé dat hy die bruid mag soen.

Alet Murray

Gideon het die troumars se note
diep uit die ou traporreltjie opge-
tower en die stralende bruid en
haar bruidegom wat skoon ver-
skrik gelyk het, het voor die preek-
stoel hulle plekke ingeneem waar
Eerwaarde 'n hartroerende mooi
diens vir hulle gehou het. Daar-
na het hulle agter die gordyn
verdwyn om uiteindelik hulle pa-
pierwerk af te handel, waarna
hulle stralend na die gaste terug
gekom het terwyl Estrellita se
mooi voordragstem begin:

" Ek wil vir jou 'n gewelhuisie bou
in die Boland van my hart..."

Toe twee ongenooide gaste by
die deur instorm met "ons is hier
om die maanblomboom te kom
uitkap!", is Septimus dadelik by
hulle.

"Goeie more, Menere, kom stap
saam met my na die kantoor dan
handel ons die probleempie gou
af. Servaas, sal jy vir ons twee
gaste elkeen 'n lekker groot glas
perskesap met roosblaargeur
bring?" knipoog hy vir Servaas
terwyl hy hulle weglei en Estrel-
lita haar voordrag voltooi:

"met 'n peerboom in die tuin en
vaatjies wyn in die kombuis..."

Dit was 'n jolige, lekker troue met
heerlike eetgoed. Die pienk koek
vol rose wat Sarie en Eeufeesia
gebak en versier het, was 'n ab-
solute treffer.

Na 'n hele ruk kom Servaas en
Septimus terug, sonder die twee

amptenare.

"Hulle slaap 'n bietjie in Septimus
se kantoor," sé Servaas met 'n
vroom gesig." Hulle het vreeslik
baie van die roosgegeurde perske-
mampoer gehou en nou moet
hulle bietjie rus. Hulle het darem
die papiere geteken."

"Papiere?" vra Kwarta. "Boet Sep-
timus, wat het jy nou weer uit-
gedink?"

"Ag, dis net dat hulle geéerd is om
die benoeming te aanvaar van
ere-beskermers van maanblom-
bome."

Toe ons later voete omhoog sit
en koffie drink, sé ek vir Servaas
ek wonder watse opwinding ons
volgende gaan ervaar, toe sé hy
die opwinding moet net kans gee,
vanaand is die mampoer-voor-
raad te laag om uit te help.

Groete ook aan ou Swaer.
Jou liefhebbende Sus Lettie.

>

Skets deur Alet Murray:
Septimus se stokery
is soms handig

Afrikaanse Idiome (5)

In hierdie uitgawe word die vyfde deel van mev. Lulu Steenkamp, onderleier van die HNP, se gereelde
Afrikaanse idiome geplaas, as een van Die Afrikaner se bydraes om die 100-jarige erkenning van die
Afrikaanse taal as amptelike landstaal. Die ander bydrae is die reeks oor die volksdigters, wat deur
mnr. Dolf Buitendach hanteer word en elders in hierdie uitgawe verskyn.

Afrikaans was en is die taal van die Afrikaner, maar die afgelope dekades is ander Afrikaanses ook
daarby betrek. Deesdae word daar in linkse kringe gepraat van “Kaapse Afrikaans” en ander variéteite
van die taal, sodat dit ‘n “inklusiewe” taal kan wees.

Afrikaans bly egter die taal van die Afrikaner, alhoewel nie-Afrikaners dit ook kan gebruik, net soos Duits die
taal van die Duitsers is, maar Oostenrykers gebruik dit ook, en dieselfde beginsel geld die Engelse taal.

Mev. Lulu Steenkamp, het in die taal gaan delf en agtergekom dat baie Afrikaners, veral die jeug, nie meer
vertroud is met die kleurrykheid van die taal nie, en nie meer weet wat van die beskrywende gesegdes
of idiome beteken nie.

Mev. Steenkamp gaan in hierdie uitgawe voort om tien gesegdes te plaas, en voordat lesers na die
antwoorde of beskrywings gaan kyk, sal dit dalk goed wees om eers te besin of hulle die gesegdes ken
of kan onthou.

1) Hy het die bottel baie goed aangespreek.
2) Op die afdraand, en sy briek is los.

3) Hy reis met apostelperde.

4) Sy sit op die bakoond.

5) Dit is bobbejaanhartseer!

6) Die dag kom na die nag.

7) Hy is so eerlik soos goud.

8) Tussen Farao en die Rooi-See wees.

9) Elke gek het sy gebrek.

10) Hoe geleerder, hoe verkeerder!

Verduideliking (met die Engelse verklaring daarby):

1) Hy is dronk. (Ply the bottle.)

2) Deur sy eie toedoen sy ondergang vinnig tegemoet gaan. (To cause one’s own downfall.)

3) Hy reis te voet. (Ride Shanks’s mare.)

4) Sy is ‘n oujongnooi.

5) Dit is geveinsde smart of berou. (Crocodile tears.)

6) Die goeie kom uit die slegte. (Out of evil, good will come.)

7) Hy is baie eerlik.

8) Tussen twee groot moeilikhede wees (Between the devil and the deep sea.)

9) Niemand is volmaak nie. (Every bean has its black.)

10) ‘n Hooggeleerde weet dikwels maar baie min van alledaagse dinge. (A mere scholar, a mere ass.)

Kommentaar

(Van bladsy 2)

Die Afrikaner is dus 55 jaar aan die gang: ‘n tra-
disionele grootte koerant met sy stigting, toe rond-
om die 1974-verkiesing in tydskrif-formaat, later
weer ‘n tablet-grootte koerant, tot dit weer ‘n tyd-
skrif geword het. Die tydskrif kan nie meer gedruk
word nie vanweé hoé drukkoste, en versending
moes gestaak word weens die ineenstorting van
die Poskantoor.

Tog word Die Afrikaner steeds in tydskrif-formaat
uitgelé, en in PDF-formaat uitgestuur na sy lesers,
wat nie meer intekengeld hoef te betaal nie. lemand
wat werklik wil, kan Die Afrikaner steeds uitdruk
en as tydskrif in die hand hou — iets wat tans uniek
is, want feitlik alle publikasies skuil agter ‘n inteken-
muur en word nie meer in ‘n uitdrukbare formaat
geproduseer nie.

Intussen het die ou Radio Pretoria, wat tans Pre-
toria FM is en meedoen aan die linkse doodswyg
van die HNP en sy aktiwiteite, ook ‘n koerant uit-
gebring, Nuusweek. Dié publikasie is nou ook in
PDF-formaat beskikbaar.

Al stem ons nie noodwendig saam met Pretoria FM
se standpunte nie, en dus ook nie met Nuusweek
nie (en ook nie Maroela Media nie), is dit tog lig-
punte in die volksjoernalistiek, en word daar gesa-
mentlik tog ‘n ander boodskap uitgestuur as wat
Netwerk24, Vrye Weekblad, SABC en ander in
mense se kele wil afdruk.

Die prentjie is selfs groter. Die uiters linkse CNN
in Amerika, het sover oorboord gegaan in die ver-
kondiging van linkse filosofieé, dat hulle hul ge-
loofwaardigheid verloor het.

Met dié dat die wéreld weer meer neig na volks-
nasionalisme, gaan ook die geloofwaardige joer-
nalistiek in daardie geledere gevind word, en is dit
noodsaaklik om daardie instellings te ondersteun.
Die linkses het nie kans gesien om R75 per maand
aan VWB te bestee nie. Laat ons hoop dat ons
lesers wel bereid sal wees om R100 per maand vry-
willig aan Die Afrikaner te bestee ter wille van sy
oorlewing. Immer, dit wat Die Afrikaner 55 jaar ge-
lede gesé het, is bewaarheid en het ons dus reeds
ons geloofwaardigheid bewys. Daarbenewens is
ons waarskynlik die enigste publikasie wat onbe-
skaamd blankeskap, Afrikanernasionalisme en die
strewe vir ‘n eie vaderland vir die Afrikaner onbe-
skaamd uitdra.

Mag ons die genade en vermoéns kry om dié werk
voort te sit tot ons ons vryheid bekom het!

Ons Volksdigters

Jan F E Celliers (Nr. 2)
Deur Dolf Buitendach

Jan F E Celliers, met sy eie ervaring van die Tweede
Engelse Oorlog, en die opofferings in die vryheid-
stryd, het twee gedigte geskryf om sy volk aan te
moedig tot mannemoed en volksdiens. Die twee
gedigte is Komaan en Trou. Trou, met sy eerste vers:
“Ek hou van '’n man wat sy man kan staan” is
waarskynlik die meer bekende van die twee, daar-
om plaas ons die minder bekende gedig, Komaan!.

KOMAAN!

Wees sterk!
Daar’s ’'n nasie te lei,
daar’s 'n stryd te stry,
daar’s werk!
Daar’s nie na guns of eer te kyk,
Daar’s nie na links of regs te wyk,
Daar’s net te swyg en aan te stryk —
Komaan!

Wees trou!
Daar’s 'n volk te leer
om homself te eer,
te bou;
om God, en God alleen te vrees,
aan aard en taal getrou te wees,
gesond en waar van hart en gees —
Komaan!

Wees fier
op 'n voorgeslag waard,
in wil en in daad
gespier!
Hulle lewensweg het ons gewys
om trou te wees aan waarheids eis.
Wie laak mag laak, wie prys mag prys —
Komaan!

Die gedig is so van toepassing op ons tyd. Die
eersoekende volksleiers en die gebrek aan waar-
heid wanneer politieke voordeel van meer belang
word; die vergoeding as voorvereiste om volksdi-
ens te verrig, laat staan nog,... “daar’s nie na guns
of eer te kyk...” Al wat ons kan sé is, KOMAAN!”

s

Herstigte Nasionale Party

Tel 079 752 4898
e-pos: hnpvansa@gmail.com

Aansoek om Lidmaatskap

Ek, die ondergetekende, verklaar hiermee plegtig dat die grondslag, doelstellings en beginsels van
die Herstigte Nasionale Party ten volle onderskryf en my aan die grondwet onderwerp.

Titel:  [Prof| [Dr | [Mnr| [Mev] | Mej]

Van en Voorletters:

Adres: Sel.no.:
E-pos:

Poskode:

ID No:

Vaardigheid/Beroep:

Ledegeld: [ ] (D/O)R50 p/m)

Handtekening: Datum:

Goedkeuring van Lidmaatskap

Datum van toelating: Ledegeld betaal:

(Get.) Werwer (HNP-lid):

Bankbesonderhede:
ABSA Tjekrekening: 020770880 Rekeningnaam: Spitskopfonds Verwysing: U naam en van

Kantoorgebruik:

Datum waarop aansoek ontvang is: Lidnommer:

Datum waarop ledekaart aan lid gestuur is:

Die Afri ki:lllel”

admin@hnp.org.za Tel. 079 752 4898

Debietorderopdrag

Titel: | Prof.] [ Dr. | [Mnr.] [Mev.] [ Mej.]

Van en Voorletters:

Adres: Sel.
E-pos

Poskode:

ID Nr: Datum:

AAN: Die Afrikaner, Posbus 18826, PRETORIA-NOORD, 0116.
Geagte Meneer MY OOREENKOMS: MAANDELIKSE BYDRAE
Die besonderhede van my/ons* bankrekening is soos volg:

BANK

TAKNAAM EN DORP

TAKNOMMER: REKENINGNOMMER:
TIPE REKENING:  [Tjek|  |Transmissie| [ Spaar
BEDRAG: R ( Rand) in woorde

Ek/Ons* versoek hiermee, “dra dit aan u op”, en magtig u om my/ons* rekening by bogenoemde bank (of ‘n ander bank of
tak waarheen ek/ons* my/ons* rekening mag oorplaas) met bostaande bedrag te debiteer ten opsigte van bogenoemde
ooreenkoms op die dag van elke maand met ingang . Alle sodanige onttrekkings uit
my/ons* bankrekening deur u word behandel asof dit deur my/ons* persoonlik onderteken is.

Ek/Ons* stem toe om enige bankkoste met betrekking tot hierdie debietorderopdrag te betaal. Hierdie magtiging kan deur
my/ons* gekanselleer word deur aan die HNP skriftelik dertig dae kennis te gee, maar ek/ons* verstaan dat ek/ons* nie
op ‘n terugbetaling van bedrae geregtig is wat u onttrek het terwyl dié magtiging van krag was nie. Die ontvangs van hier-
die opdrag deur u word as ontvangs daarvan deur my/ons* bank (soos die geval mag wees) geag.

Onderteken te op hierdie dag van 2024.

HANDTEKENING *Skrap wat nie van toepassing is nie

